
[bookmark: _ma99nbe1zb2c]பேரிடர் நிதியுதவி
பேரிடர் என்பது பின்வருபவற்றில் ஒன்றாக இருக்கலாம்:
· காட்டுத்தீ
· வெள்ளம்
· புயல்
· பூகம்பம். 
இத்தகைய அவசரநிலைகள் பின்வருபவற்றுக்கு சேதம் ஏற்படுத்தலாம்:
· வீடுகள்
· கட்டிடங்கள்
· சாலைகள் 
· மரங்கள்.
நீங்கள் வசிக்கும் இடத்தில் பேரிடர் ஏற்பட்டால், உங்களுக்கு உதவுவதற்காக விக்டோரியா அரசு நிதி வழங்கக்கூடும். இந்தத் தொகையை நீங்கள் திரும்பச் செலுத்தவேண்டிய அவசியமில்லை.
இரண்டு வகையான தொகைகள் உள்ளன:
1. அவசரநிலை நிவாரணத்தொகை
2. அவசரநிலை மறு நிர்மாண உதவி.
அவசரநிலை நிவாரணத்தொகை
இது கிடைக்கும் நிலையில் இருப்பின் நீங்கள் அதைப் பெறக்கூடும்.
அவசரநிலை நிவாரணத்தொகை என்பது பின்வருபவை உட்பட உங்களுக்கு அத்தியாவசியமாகத் தேவைப்படுபவற்றை வாங்க உதவலாம்:
· உணவு
· ஆடை
· மருந்துகள் 
· இருப்பிடம். 
உங்கள் குடும்பத்தில் உள்ள ஒவ்வொருவருக்கும் நிர்ணயம் செய்யப்பட்ட ஒரு தொகையைச் சார்ந்து அவசரநிலை நிவாரணத்தொகை இருக்கும்.
நீங்கள் ஈட்டும் பணத்தைச் சார்ந்து இந்தத் தொகை கணக்கிடப்படாது.
அவசரநிலை நிவாரணத்தொகையை யார் பெறலாம்
கீழ்க்கண்ட நிலைகளில் நீங்கள் இந்தத் தொகைக்காக விண்ணப்பிக்கலாம்: 
· பேரிடரால் உங்கள் வீடு பாதிக்கப்பட்டுள்ளது
· ஒரு பேரிடரால் நீங்கள் வீட்டை விட்டு வெளியேற வேண்டியிருந்தது அல்லது வீட்டிற்குத் திரும்ப முடியவில்லை.
· உணவு அல்லது தங்குமிடத்தைப் பெற உங்களுக்குப் பணம் தேவைப்படுகிறது.
அவசரநிலை நிவாரணத்தொகைக்கு விண்ணப்பித்தல்
நிவாரணத்தொகைக்கு நீங்கள் விண்ணப்பிக்க வேண்டும். உங்கள் விண்ணப்பத்தை குடும்பங்கள், நியாயவிலை மற்றும் வீட்டுவசதித் துறை பரிசீலிக்கும். நிவாரணத்தொகைக்கு நீங்கள் தகுதிபெற்றவரா என்பதை அவர்கள் தெரிவிப்பார்கள்.
அவசரநிலையைப் பொறுத்து, அவசரநிலை நிவாரணத்தொகைக்கு விண்ணப்பிக்க சில வெவ்வேறு வழிகள் இருக்கலாம்.
நேரடியாக
உங்களுக்கு அருகில் ஓர் அவசரநிலை நிவாரண மையம் திறந்துள்ளதா என்று www.emergency.vic.gov.au/relief என்ற தளத்தில் பார்க்கலாம். திறந்திருந்தால், அங்கே நேரில் செல்லலாம். உங்களால் இயன்றால், பின்வரும் அடையாள அட்டைகளில் ஒன்றைக் கொண்டுவாருங்கள்:
· ஓட்டுநர் உரிமம்
· மெடிகேர் (Medicare) அட்டை
· உங்கள் முகவரியைக் காட்டும் கடிதம் அல்லது பயன்பாட்டுக் கட்டண இரசீதுகள்.
நீங்கள் வந்தவுடன், நீங்கள் தகுதி பெற்றவரா என்பதை அறிய விக்டோரிய அரசில் இருந்து யாரேனும் உங்களிடம் பேசுவர். தகுதி பெற்றிருந்தால், அவசரநிலை நிவாரணத்தொகைக்கு விண்ணப்பிக்க அவர்கள் உங்களுக்கு உதவுவார்கள்.
இணையவழி
சிலநேரங்களில் இணையவழியிலும் அவசரநிலை நிவாரணத்தொகைக்கு நீங்கள் விண்ணப்பிக்க முடியும். அறிவுறுத்தல்களுக்கு, இந்தத் தளத்தைப் பார்க்கவும்: www.emergency.vic.gov.au/relief
அவசரநிலை மறு நிர்மாணத்துக்கான உதவி
இந்தத் தொகைக்கான நிதியாதாரம் இருப்பின், கீழ்க்கண்ட சூழ்நிலைகளில், நீங்கள் இதைப் பெறலாம்:
· ஒரு பேரிடரால் சேதமடைந்த உங்கள் வீட்டைச் சீரமைக்க உங்களிடம் போதுமான பணம் இல்லை
· கட்டிடம் அல்லது அதிலுள்ள பொருட்களுக்குக் காப்பீடு இல்லை
· வீடு சேதமடைந்துள்ளதால் அல்லது அழிந்துவிட்டதால் அங்கு மீண்டும் திரும்பிச்செல்ல முடியாது
· ஒரு பேரிடரால் 7 நாட்களுக்கும் மேலாக உங்கள் வீட்டிற்குச் செல்ல முடியவில்லை
நிவாரணத்தொகை
நீங்கள் பெறும் தொகையின் மதிப்பு கீழ்க்கண்டவற்றைப் பொறுத்து இருக்கும்:
· உங்கள் வீட்டில் வசிக்கும் நபர்களின் எண்ணிக்கை
· உங்கள் வீட்டில் ஏற்பட்ட சேதத்தின் அளவு
· நீங்கள் ஈட்டும் வருமானம்.
இந்தத் தொகையை நீங்கள் பின்வருபவற்றுக்குப் பயன்படுத்தலாம்:
· வேறு எங்காவது தங்கிக்கொண்டு உங்கள் வீட்டைச் சுத்தம் செய்தல்
· உங்கள் வீட்டிற்கான பழுதுபார்ப்பு
· வீட்டை மீண்டும் கட்டுதல்
· சேதமடைந்த பொருட்களை மாற்றியமைத்தல்
எவ்வாறு விண்ணப்பிப்பது
இந்தத் தொகைக்கு எவ்வாறு விண்ணப்பிப்பது என்ற தகவலுக்கு:
· 1800 226 226 என்ற VicEmergency உதவி எண்ணை (மொழிபெயர்த்துரைப்பாளர் சேவைக்கு எண் 9ஐ அழுத்தவும்) அழையுங்கள்
· www.emergency.vic.gov.au/relief தளத்திற்குச் செல்லுங்கள்.
குடும்பங்கள், நியாயவிலை மற்றும் வீட்டுவசதித் துறையில் இருந்து யாரேனும் மறு நிர்மாணத்துக்கான ஆதரவுத் தொகைக்கு விண்ணப்பிப்பது குறித்து உங்களிடம் பேசலாம். விண்ணப்பிப்பதற்கு அவர்கள் உதவக்கூடும்.
உங்கள் விண்ணப்பத்தின் ஒரு பகுதியாக சில ஆவணங்களை நீங்கள் எங்களுக்குக் காட்ட வேண்டியிருக்கும். கீழ்க்கண்ட சான்றுகளை நீங்கள் காட்ட வேண்டியிருக்கும்:
· அடையாளம், உதாரணமாக, ஓட்டுநர் உரிமம் அல்லது கடவுச்சீட்டு
· வருமானம், உதாரணமாக, சம்பளச்சீட்டு அல்லது சென்டர்லிங்க் (Centrelink) கட்டணச் சுருக்கம்
· காப்பீட்டு நிலை, உதாரணமாக, உங்கள் காப்பீட்டு நிறுவனத்தில் இருந்து ஒரு ஆவணம்
· உங்கள் வீட்டில் ஏற்பட்ட தாக்கம், உதாரணமாக, சேதங்களின் புகைப்படங்கள் அல்லது பழுதுபார்ப்புக்கான உத்தேசக் கட்டணங்கள்.
மேலும் உதவி மற்றும் ஆதரவு
பிற நிவாரணம் மற்றும் மீட்புச் சேவைகளை நீங்கள் கண்டுபிடிக்க விக்டோரிய அரசும் உங்கள் உள்ளூர் நகரசபையும் உதவலாம். 
உங்களுக்கு உதவி தேவையென்றால், 1800 226 226 என்ற VicEmergency உதவியெண்ணை அழைக்கவும். மொழிபெயர்த்துரைப்பாளர் ஒருவர் வேண்டுமென்றால், 9 -ஐ அழுத்தவும்.
www.emergency.vic.gov.au/relief என்ற தளத்தில் நிவாரணம் மற்றும் மீட்பு தகவல்களை நீங்கள் காணலாம். உங்கள் உள்ளூர் நகரசபை வலைத்தளம் மற்றும் சமூக ஊடகப் பக்கங்களையும் நீங்கள் பார்க்கலாம்.
தனிப்பட்ட நெருக்கடி ஆதரவுத்திட்டத் தகவல்கள்
தனிப்பட்ட நெருக்கடி ஆதரவுத்திட்டம் குறித்த மேலும் விவரங்களுக்கு www.services.dffh.vic.gov.au/personal-hardship-assistance-program செல்லவும்
முக்கிய தொடர்புகள்
நகரசபை:
· உங்கள் உள்ளூர் நகரசபையை www.vic.gov.au/know-your-council இல் தேடுங்கள் 
VicEmergency:
· 1800 226 226 என்ற உதவியெண்ணை அழைக்கவும்
· www.emergency.vic.gov.au என்ற வலைத்தளத்திற்குச் செல்லவும் 
குடும்ப வன்முறைக்கான சேவைகள்:
· 1800 015 188 என்ற எண்ணில் Safe Steps  குடும்ப வன்முறை எதிர்வினை மையத்தை அழைக்கவும்
	இந்த ஆவணத்தை வேறு வடிவில் பெறுவதற்கு, அவசரநிலை நிர்வாகப்பிரிவுக்கு <emb@dffh.vic.gov.au> என்ற முகவரிக்கு மின்னஞ்சல் அனுப்பவும்.
விக்டோரியன் அரசாங்கத்தால் அங்கீகரிக்கப்பட்டு வெளியிடப்பட்டது, 1 Treasury Place, Melbourne.
© விக்டோரியா மாநிலம், ஆஸ்திரேலியா, குடும்பங்கள், நியாயவிலை மற்றும் வீட்டுவசதித் துறை, நவம்பர் 2023.

